
UT INATSISARTUNI ILAASORTAATITAT

Paamiut, ulloq 16. januar 2012

Inatsisartut suleeriaasiat § 37 naapertorlugu Naalakkersuisunut apeqqutit uku nassiunneqarput:
Apeqquitit:

1) Uuttortaariaaseq “count” raajarniartarnitsinnut kiilumut raajat qassiunerannut
atorneqartarpoq, taamaasilluni raajat agguaqasigiisillu angissusaat kilisannermi
aalajangerneqarsinnaalluni. Tassunga atatillugu paaserusupparput avataasiorluni
raajarniarnerup piffissami 2005-2010 raajat “count” atorlugu nalunaarsorneqartut
agguataarnerat qanogq isikkogarnersut? Ajornanngippat Naalakkersuisut
apeqqummut akissuteqarnerminni skemamut immersuisinnaapput, tamanna
kissaatigineqassappat.

2) Ukiuni tallimani qulaani taaneqgartuni raajat agguaqatigiissillugu angissusaat
millisimassappat, raajat annikillisimanerannut takussutissaava?

3) Raajat agguagqatigiissillugu angissusaannut pinngortitap nassataanik
pissusissamisoortumik kaaviaartumillu nikerartoqartarpa imaluunniit
allannguutaasinnaasut kisimik raajarniarnertarneq ilutigalugu peqqutaappat?

4) Piffissami 2005-2010 agguaqatigiisillugu ullut gassit raajanik uutanik avataasiorlutik
aalisartut atorsimaneraat ilanngullugu aamma nalunaarutigeqquneqarpoq.
Ajornanngippat Naalakkersuisut skemamut akissuteqarsinnaapput.

(Kim Kielsen og Malik Berthelsen Siumut)

Tunngavilersuut:

Qalerualinnik avammut tunisassiornermi, raajarniarneq suli kalaallit inuiagatigiiannut
annertunerpaamik aningaasarsiorfiuvoq. Aatsitassaqarneq aallartivinnissaata tungaanut
aalisarnikkut inuussutissarsiutit piffissami suli sivitsujaami pingaarnertut inuussutissarsiutitut
inissisimassaaq. Taamaattumik sapinngisamik raajanik pisuussutigut paarilluarnissaat
ingerlannissaallu suli pingaarutegarpoq.

300 "count’-imut raajarniutit ataasiakkaanit raajarniartogarneranit, raajarnianermi peqataasunit
paasitinneqarsimavugut, tamannalu imminut nammassinnaasunik aalisarnermut ogariartuutinut
naleqquttuusoringilarput. Uagut isumarput naapertorlugu pisuussutigut taamatut atorneqarnissaat
pitsaasuunngilaq, tassami raajat taamaattut niueverutigissallugit mikivallaaggimmata.

Raajat qaloorneqartut agguaqgatigiisillugit angissusaat milliartorpat, raajat aalisarfinni
ataasiakkaani annertuvallaamik aalisapiluttogarsinnaaneranut takussutissaasinnaasoq, uagut
ilimasuutigaarput.

Naalakkersuisut akissutegarnermikkut ernumassutigisatsinnut illuatungiliisinnaanerat
gilanaaraarput.



